
Куннинг 
муҳим 

воқеалари

Ўткир РАҲМАТ

Ҳурликдан ҳаловат 
топган бу юрак

Ифтихор

БИРИНЧИ ҚЎНҒИРОҚ ҚУВОНЧЛАРИ
4 сентябрь куни мамлакатимиздаги барча мактабларда 

янги 2024/2025 ўқув йили бошланди.
Мактабгача ва мактаб таълими вазирлиги ах-

борот хизмати маълумотига кўра, мамлакати-
миздаги умумтаълим мактабларига бу йил 675 
минг нафар болажон илк бор мактаб остонасига 
қадам қўйди. Уларнинг барчасига Ўзбекистон 
Республикаси Президенти совғалари – мактаб 
анжомлари, дарсликлар, ўқув қуроллари танта-
нали равишда топширилди.

Барча мактабларда биринчи қўнғироқ садо-
лари янгради. Илм масканларидаги илк сабоқ 

«Мустақиллик дарси» билан бошланди. «Бир 
бўлсак – ягона халқмиз, бирлашсак – Ватанмиз!» 
деган бош ғояни ўзида мужассам этган ушбу 
дарс давомида Мустақиллигимизнинг қадр-қим-
мати, аждодлар, жадид боболаримизнинг муқад-
дас ёди, тинч ва осуда ҳаётимиз, янгиланиб бо-
раётган жонажон Ватанимиз, ёшларга қара-
тилаётган чексиз меҳр ва эътибор хусусида 
ўқувчиларга самимий ва ҳаётий мисоллар ёрда-
мида тушунчалар берилди.

Ўзбекистон касаба уюшмалари
 федерациясида куну тун фаолият 

кўрсатадиган қисқа рақамли
«Ишонч телефони»,  яъни «Call-center»га 

мамлакатимизнинг  турли  ҳудудларида,  
олис  ва  чекка  қишлоқларида  яшаётган  хотин-

қизлар  ўз  муаммолари  бўйича  исталган  вақтда  
мурожаат  қилишлари  мумкин.12 11

Президент Шавкат 
Мирзиёев 4 сентябрь куни 
«Тошкент-Шарқий» аэро-
порти қурилишини кўздан 
кечирди.

* * *
Шанхай ҳамкорлик таш-

килоти Минтақавий аксил-
террор тузилмаси ҳамда 
Мустақил Давлатлар 
Ҳамдўстлиги Аксилтеррор 
марказининг терроризм 
ва экстремизмга қарши 
курашишда ҳамкор-
ликни мустаҳкамлашга 
бағишланган қўшма кон-
ференцияси бўлиб ўт-
моқда.

Конференциянинг очи-
лиш маросимида Ўзбеки-
стан Республикаси Пре-
зиденти Шавкат Мир-
зиёевнинг анжуман 
иштирокчиларига му-
рожаати ўқиб эшитти-
рилди.

* * *
«Ўзбекистон Респуб

ликасининг «Ўзбекис­
тонда хизмат кўрсат-
ган тадбиркор» фахрий 
унвонини таъсис этиш 
тўғрисида»ги қонун қа-
бул қилинди.

Унга кўра, «Ўзбекис
тон Республикасида хиз-
мат кўрсатган тадбир-
кор» фахрий унвони таъ-
сис этилди.

* * *
БМТ Бош котибининг 

махсус вакили, БМТнинг 
Марказий Осиёда превен-
тив дипломатия бўйи
ча минтақавий маркази 
раҳбари Каха Имнадзе 
Олий Мажлис Сенатига 
ташриф буюрди.

Сенат Раиси Танзила 
Норбоева билан учрашувда 
Ўзбекистоннинг БМТ ва 
унинг ихтисослашган ту-
зилмалари, шу жумладан, 
Марказий Осиёда превен-
тив дипломатия бўйича 
минтақавий маркази ўр-
тасидаги ҳамкорлигининг 
ҳозирги ҳолати ва истиқ-
болдаги режалари кўриб 
чиқилди. 

* * *
Ўзбекистоннинг Жану-

бий Кореяга янги тайин
ланган Фавқулодда ва мух-
тор элчиси Алишер Абду-
саломов ушбу мамлакат 
ташқи ишлар вазири ўрин-
босари, протокол хизмати 
раҳбари Ким Тэ Чжинга 
ўз ишонч ёрлиғи нусха-
сини топширди.

* * *
Ислом Каримов номи-

даги Тошкент халқаро 
аэропортида реконст
рукциянинг навбатдаги 
босқичи якунланди. Бу эса 
аэропорт терминалини 
кенгайтириш имконини 
берди. Хусусан, 2021 йил-
дан ҳозирги кунга қадар 
халқаро авиақатновлар 
терминалининг майдони 
45 минг квадрат метрдан 
65 минг квадрат метргача 
кенгайтирилди.

* * *
Жанубий Кореянинг 

Кёнсан-Пукдо провинция
си вице-губернатори Ким 
Ҳак Хонг бошчилиги-
даги делегация Бухоро 
вилояти ҳокими Ботир 
Зарипов билан учрашди. Рустам НАЗАРМАТ олган суратлар 

Уфқ ҳам қизариб, гулгун тонг отди,
Қуёш шитоб билан келмоқда қайтиб.
Оқшом ўтганини вақт ҳам унутди,
Нур кезар атрофда қўшиқлар айтиб.

Кенгликлар ястанган масъум, хокисор,
Ошиқар зиёга тутиб кўксини.
Борлиқ турфаланиб бормоқда ошкор,
Осмон шабнамларда кўрар аксини.

Гуллар топган каби ўз маконини,
Кулгичи барқ урар яноқларида.
Бошига кўтариб қушлар инини,
Полапон овози янграр барида...

Еру кўк оралаб гоҳо завқ тошар,
Гоҳо шавқ тизгинин эплолмай ҳалак.
Жилғалар тошларга урилиб шошар,
Тўш уриб елпинар унга синчалак.

Ана ғўзаларнинг бўйи чўзилиб,
Кўк сари интилиб ёзмоқда қанот.
Қучоғида митти гулчалар илиб,
Эгатлар ичида кезади ҳаёт.

Бошоқлар тўлишган – таъзимда буғдой,
Илиқ тафт бағрида улғаяр ризқ-рўз.
Бу кунга етгунча деҳқон – ҳотамтой,
Қанча заҳмат чекди кечаю кундуз…

Чошланар бу ерда ҳадемай хирмон,
Меҳнату машаққат айлар сарҳисоб.
Инсонга берилган бу улуғ имкон,
Умр китобини безар бобма-боб.

Кенгликка тикилиб боқар бинолар,
Бошлари гўёки кўкка етгудек.
Судралган булутлар тўхтаб син солар,
Юзидан бўсалар олиб кетгудек...

Шуълалар тошади қилганча жилва,
Дунё гўзаллиги томчида аён.
Ҳаяжон улашиб ҳаприққан дилга,
Етаклаб боради эзгулик томон.

Ўзликни ўйлаган виждонлар уйғоқ,
Қаддини кўтариб борар номус-ор.
Юрт эса ободдир, эл-улус қувноқ,
Интилмоқ давридир, бошқаси бекор!

Аммо чекинмоқ йўқ, чекинмоқ надир,
Чумчуқдан қўрққанлар тариқ экарми?
Шижоат бахш этса қаноат, сабр,
Асли шер бўлганлар бўйин эгарми?!

Қиёски, ота бор уйда фароғат,
Эгали ҳар ернинг баҳори бордир.
Бу юртга жон тиккан фидолар фақат,
Эртани нурафшон этмоққа қодир!

Бир лаҳза тин билмас, олға интилар,
Довондан довонга тикканча кўзни.
Ёруғ кун келишин чин қалбдан билар,
Ахир шу мақсадга чоғлаган ўзни.

Ғалвали дунёда кўп эрур ўйин,
Осонмас асрамоқ Ватанни ахир.
Гирдоблар ичида бўлса-да қийин,
Ул оқил элпарвар ғолиб барибир...

Ҳурликдан ҳаловат топган бу юрак,
Борар умидларни асраб-авайлаб.
У халқнинг ичида гирдикапалак,
Юрар юрт ишқини қалбларга жойлаб.

Меҳру муҳаббатдан жўшар бегумон,
Гоҳ матонат, гоҳо сабот бўлар у.
Юксак парвозларга ундаб ҳар замон,
Навқирон авлодга қанот бўлар у.

Олдинга талпинар толмас шижоат,
Эрта-кеч миллатнинг ғамин ейди у.
Одамлар шод бўлса, топади роҳат,
Мудом халқ дардини дардим, дейди у.

Шонли карвонларнинг сарбони янглиғ,
Толиқмас, ҳоримас, йўл тортар равон.
Ойдин ниятларнинг даврони янглиғ,
Элни бошлаб борар ҳур манзил томон.

Умид чечак отгай ҳар дил қаърида,
Кўзларда қувончнинг оташи ёнгай.
Элдошин кўтариб елкаларида, 
Оқиллар ҳамиша халққа суянгай.

Тонгларни уйғотар эзгу хушхабар,
Одамлар кўнглига жойлар сўзини.
Жонин нисор этган ул зот мўътабар,
Бахшида айламиш элга ўзини.

Бугун илму ирфон боғи кўрк очган,
Тан олади ҳатто бу жаҳон аҳли.
Халқнинг хизматига югурган, шошган,
Ул элпарвар инсон шарафга ҳақли.

Ташаббус, ғоялар дилда жамулжам,
Боболар руҳини шод этгай ҳар кун.
Бунчалар бетакрор куч-ғайрат, чидам,
Борлиғин бағишлаб ишлайди бутун.

Халқнинг қудрати ҳам унга зўр таянч,
Бунёдкор шаштига йўқдир ҳеч қиёс.
Унинг заковати бебаҳо бир ганж,
Бу кўҳна оламда буюклиги рост.

Ниятим шул менинг, орзу, аҳдим бут,
Мудом яшна юртим, мудом кўркли бўл.
Элдошим, сен унинг қўлларидан тут,
Токи муқаддас ва шарафли бу йўл!

Токи хотиржамлик неъмат аталса,
Токи қадрласа уни дун, башар.
Тиллардан умрбод тинчлик таралса,
Бу Ватан яна минг, миллион йил яшар.

Дилларга зиёли дамни нақш этган,
Уни азиз билмоқ шавкатдир, шондир.
Бизга шундай бахтли толе бахш этган,
Жонажон шу замин – Ўзбекистондир!

3-саҳифада ўқинг...

МИЛЛАТ 
БОЛАЛАРИГА 
НИМА 

КЕРАК?

Муҳими, бугун у кунлар ортда 
қолди. Давлатимиз раҳбарининг 
эътибори натижасида аграр соҳада 
туб ислоҳотлар амалга оширилди. 
Президентнинг ўнлаб қарор ва 
фармонлари қабул қилинди. Ўзбе-
кистон Республикаси қишлоқ хў-
жалигини ривожлантиришнинг 
2020-2030 йилларга мўлжалланган 
стратегияси тасдиқланди. Бозор ме-
ханизмлари жорий этилди. Давлат 
харид нархлари 3 баробарга кўта-
рилди. Янги технология ва иннова-
циялар татбиқ этилиб, меҳнат унум-
дорлиги ва иш ҳақи оширилди. Ер ва 
сув ресурсларидан самарали фойда-
ланиш, соҳага инвестицияларни 
кенг жалб этиш, ишлаб чиқаришни 
диверсификация қилиш, қулай агро-
бизнес муҳити ва юқори қўшилган 
қиймат занжирини яратиш, илм-
фан ютуқларидан самарали фойда-
ланиш ҳамда кадрлар салоҳиятини 
ошириш чоралари кўрилди. Нати-
жада кейинги йилларда қишлоқ хў-
жалиги иқтисодиётнинг чинакам 
драйверига айлана бошлади. Тўғри, 
соҳада ҳали амалга оширилиши ке-
рак бўлган вазифалар, ишга солин-
маган имкониятлар кўп. Бироқ, 
муҳими, деҳқоннинг косаси оқара 
бошлади.

Келинг, фикримизни Хоразм ви-
лояти мисолида таҳлил қилайлик. 
Вилоятда 2023 йилда гектаридан ўр-
тача 39 центнердан 326 минг тонна 
пахта хомашёси етиштирилди. Бу 
2022 йилга нисбатан 33 минг тонна 
кўп.

Ерга бўлган муносабат ўзгар-
гани, соҳада тежамкор технология-
лар жорий қилингани натижасида 
ҳосилдорлик ошишига эришил-

ган. Ўнлаб фермерлар ҳар гектари-
дан 50-55 центнердан юқори ҳосил 
олишга муваффақ бўлишмоқда. 

Қишлоқ хўжалигининг бошқа 
йўналишларида ҳам ютуқлар кўзга 
ташланмоқда. Маълумотларга кўра, 
вилоят бўйича 2024 йилнинг 1-яр-
мида қишлоқ, ўрмон ва балиқчилик 
хўжалиги соҳасида ишлаб чиқарил-
ган маҳсулот (кўрсатилган хизмат-
лар) ҳажми 11,4 трлн. сўмга ёки 
2023 йилга нисбатан 104,7 фоизга 
бажарилди. 

Қишлоқ аҳлининг ижтимо-
ий-иқтисодий ҳимоясини таъмин-
лашда ҳам ер майдонларидан са-
марали фойдаланилмоқда. Жорий 
йилда деҳқончилик учун 11485 на-
фар фуқарога 3 минг 210 гектар ер 
узоқ муддатга ижарага берилган. 
Бундан ташқари, 12 минг 723 на-
фар ёшларга жами 3 минг гектар ер 
ижарага берилиб, уларнинг банд
лиги таъминланган.

Бугунги кунда деҳқонларимиз 
томонидан озиқ-овқат хавфсизлиги 
таъминланишини, ички бозорда 
нархлар барқарор сақланишини 
ҳамда экспорт ҳажми оширилишини 
таъминлаш мақсадида ер майдонла-
ридан 2-3 марталаб ҳосил олиш ти-
зими йўлга қўйилган.

Жумладан, бугунги кунда ғалла-
дан бўшаган 39,8 минг гектар май-
донга такрорий экинлар экилган. 
Уларнинг 7,7 минг гектари «Те-
мир дафтар», «Аёллар дафтари» ва 
«Ёшлар дафтари»да рўйхатда тур-
ган 24 минг нафар ишсиз фуқарога, 
жумладан, 7779 нафар ёшларга 
ажратилган. 

Қишлоқ хўжалигини ривожлан-
тиришда кластерлар фаолиятини 

ташкиллаштириш, маҳсулотларни 
харид қилиш ва сотишда эркин 
рақобатни таъминлайдиган бозор 
тамойилларини жорий этиш, ушбу 
йўналишда фермер хўжаликлари 
манфаатдорлигини ошириш юза-
сидан олиб борилаётган ислоҳот-
лар ҳам яхши натижа бермоқда. 
Буни вилоятимизда ташкил этилган 
кластерлар мисолида яққол кўри-
шимиз мумкин. 

Вилоят бўйича бугун 35 та 
кластер фаолият юритмоқда. Шун-
дан 11 таси пахта-тўқимачилик, 8 
таси ғаллачилик, 6 таси мева-саб-
завотчилик, 5 таси шоличилик, 4 
таси пиллачилик ва 1 таси қўйчи-
лик йўналишида.

Пахта-тўқимачилик кластерлари 
томонидан бугунги кунда вилоятда 
пахта хомашёсини етиштиришдан 
бошлаб, уни тайёр маҳсулот сифа-
тида сотишгача бўлган ишлаб чиқа-
ришнинг узлуксиз занжирини яра-
тиш бўйича йирик қувватлардаги 
лойиҳаларни амалга ошириш, янги 
иш ўринлари яратиш орқали аҳоли 
бандлигини таъминлаш, экспортбоп 
маҳсулотлар ишлаб чиқариб, ҳудуд-
нинг бу борадаги салоҳиятини оши-
риш бўйича белгиланган устувор 
дастурлар асосида ишлар олиб бо-
рилмоқда. 

Умуман, қишлоқ хўжалиги йўна-
лишида 2024 йил якунигача 31,5 
трлн. сўмлик маҳсулотлар ишлаб 
чиқарилиб, олдинги йилга нисбатан 
ўсиш суръати 104,9 фоизни ташкил 
этиши кутилмоқда. Бунинг учун қи-
шлоқ хўжалиги самарадорлигини 
ошириш орқали аҳоли бандлигини 
таъминлаш, ҳудудларда сув таъми-
ноти ва ерларнинг мелиоратив ҳо-

латини яхшилаш бўйича лойиҳалар 
давом эттирилмоқда. Жумладан, 41 
минг гектар майдонда сув тежовчи 
технологияларни жорий қилиш чо-
ралари кўрилмоқда. Шунингдек, 
1450 км. ички ариқларни бетон-
лаштириш белгиланган. 

Албатта, ҳеч бир соҳада, ай-
ниқса, деҳқончиликда муваффақи-
ятлар ўз-ўзидан келмайди. Ай-
ниқса, Хоразмда мураккаб иқлим 
ва об-ҳаво шароитида экинлардан 
мўл ҳосил етиштириш анча мурак-
каб. Муҳтарам Президентимиз хо-
размлик деҳқонларни икки карра 
қаҳрамон дея бежиз эътироф этма-
ган.

Агросаноат мажмуи касаба 
уюшмаси томонидан фидойи ин-
сонлар меҳнатини қадрлаш чора-
лари кўрилмоқда. Жамоа шарт-
номалари ва келишувлари орқали 
2024 йил «Ёшлар ва бизнесни қўл-
лаб-қувватлаш йили» дастурига 
киритилган тадбирлар бажарил-
моқда. Шу йилнинг ўтган даврида 
пенсия ёшидаги 158 нафар кишига 
пенсияга чиқишидан олдин моддий 
ёрдам ва қимматбаҳо совғалар бе-
рилди. Яна 158 нафар ходим юби-
лей саналари муносабати билан 
мукофотланди. 525 нафар ишла-
майдиган пенсионерга моддий ёр-
дам кўрсатилди. 70 нафар ногирон-
лиги бўлган шахслар қўллаб-қув-
ватланди. Фарзанд тарбияси билан 
банд бўлган 178 нафар ёш онага 
моддий кўмак берилди. 900 нафар-
дан зиёд кам таъминланган, боқув-
чисини йўқотган оилаларнинг фар-
зандлари учун ўқув қуроллари, 
дарсликлар харид қилиш харажат-
лари қисман қопланди. Олий ўқув 

юртларида таҳсил олаётган 36 на-
фар кам таъминланган ва чин етим 
талабага шартнома пуллари қис-
ман тўлаб берилди. 40 га яқин ёш 
оилаларга уй-жой қуриш ва мам-
лакатимизда ишлаб чиқарилган 
товарларни харид қилиш учун фо-
изсиз cсуда ажратилди. Бундан 
ташқари, 180 нафардан зиёд соҳа 
ходими сиҳатгоҳларда имтиёзли 
соғломлаштирилди.

Шу кунларда пахта йиғим-те-
рими мавсумини белгиланган талаб
лар асосида, мажбурламасдан ва бо-
лалар меҳнатисиз ўтказиш бўйича 
семинарлар ўтказилмоқда. Терим-
чиларга муносиб меҳнат шароит-
лари яратиш ва шартнома асосида 
ҳақ тўлаш борасида фермерларга 
тавсиялар берилмоқда.

Албатта, ҳали аграр соҳада 
амалга оширилиши лозим бўлган 
вазифалар кўп. Жумладан, меҳнат 
муносабатларида қонунда белгилан-
ган талаблар бажарилишини таъ-
минлаш борасида самарали ечимга 
эришганимиз йўқ. Фермерлар ва 
кластерлар орасида айрим келиш-
мовчилик ва тушунмовчиликлар ву-
жудга келмоқда. Қишлоқ хўжалиги 
маҳсулотларини қайта ишлаш бора-
сида ишга солинмаган имкониятлар 
кўп.

Бу муаммоларга оқилона ечим 
топилиб, соҳа йил сайин ривож
ланиб боришига ишонамиз.

Шавкат САФАРБОЕВ,
Агросаноат мажмуи 

ходимлари касаба уюшмаси 
Республика кенгашининг 
Хоразм вилояти бўйича
масъул ташкилотчиси

ИККИНЧИ ДАРАЖАЛИ 
МУАММО БЎЛМАЙДИ

Рая Ботирова Қамаши тумани тиббиёт бирлашмаси кўп тармоқли марказий
 поликлиникасида лаборант бўлиб ишлайди. У сурункали хасталикдан азоб чекарди.

 Ранг кўр, ҳол сўр, дейишганидек, туман тиббиёт бирлашмаси касаба уюшма қўмитаси 
раиси Рустам Абдираҳмоновнинг аралашувидан сўнг муз жойидан кўчди. Ходимага

 шифохонада даволаниш маслаҳат берилди ва касаба уюшма қўмитаси
 дори-дармон харажатлари учун моддий ёрдам ажратди.

Хусусан, Ўзбекистон ка-
саба уюшмаларининг 1211 
«Ишонч телефони»га қўнғи-
роқларнинг кўпайиб бораёт-
гани муаммолар илдиз ёйиб 
кетганидан эмас, балки жой-
ларда муаммолардан юз ўги-
риш, фуқаролар билан ман-
зилли ишлаш даражаси сусай-
ганидан далолатдир.

Мана, оддий бир мисол. Ур-
гут туманининг «Қуйигузар» 
маҳалласида яшовчи Дилрабо 
Элбекова Ўзбекистон касаба 
уюшмалари Федерациясининг 
1211 «Ишонч телефони»га му-
рожаат қилди. Унинг баён эти-
шича, қизи Озоданинг тур-
муши бузилган. Икки нафар 
фарзанди бор. Собиқ куёв эса 
алимент тўлашдан бўйин тов-
лаб келмоқда. Касаба уюшма-
лари бу масалага ҳам арала-
шиб, муаммони ҳал этишда 
Мажбурий ижро бюросидан 
мадад сўради. 

МИБнинг жамоат ташкило-
тига йўллаган хатида 2023 йил 
12 декабргача даъвогар О.Ак-
барованинг фойдасига 1,5 мил-
лион сўм ундириб берилгани 
баён этилганди. Биз мурожа-
атчи Дилрабо Элбекова билан 
боғланиб масаланинг кейинги 
ҳолатига қизиқдик.

– Касаба уюшмалари арала-
шуви билан алиментнинг бир 
қисмини тўлаб берди. Аммо 
собиқ куёвимизнинг али-
ментдан қарздорлиги бугунги 
кунда 2,5 миллион сўмни таш-

кил этади, – деди у. – МИБнинг 
туман бўлинмасига қатнаб 
оёқларимиз толаяпти. Улар-
нинг ундирувни нега пайсалга 
солаётганини сира тушуна ол-
маяпмиз. Яна юқори ташки-
лотларни безовта қилишга 
мажбур бўламиз, шекилли.

Касаба уюшмаларининг 
қисқа рақамли 1211 «Ишонч 
телефони»га мурожаат қил-
ганлардан яна бири нар-
пайлик Зуҳра Умарова. Те-
пақўрғон маҳалласида яшовчи 
бу аёл субсидия асосида бўл-
са-да, битта тикув машинаси 
ажратилишига кўмак сўраган. 
Жамоат ташкилоти ҳамкор 
ташкилотлар ёрдамида бу ма-
салани ҳам ҳал этди.

– Мурожаатимни эътибор-
сиз қолдирмаган касаба уюш-
маларига, туман ҳокимлиги, 
маҳалла мутасаддиларига 
минг раҳмат. Уйимга замона-
вий тикув машинаси келтириб 
беришди, – дейди Зуҳра Ума-
рова.

– Муаммонгиз ҳал эти-
либди. Янги ускуна рўзғорга 
барака олиб киряптими? – де-
ган саволимиз Зуҳрани анча 
ўйлантириб қўйди.

– Тўғриси, ҳали ундан фой-
даланганимча йўқ. Яхши ту-
шунмаяпман, – дангалига 
кўчди Зуҳра.

Унинг қисиниб айтган бу 
гаплари кишини ўйга толди-
ради. Умрида бундай даст-
гоҳда ўтириб ишламаган, унинг 

мурватини бураб ҳам кўрмаган 
қишлоқ аёлининг замонавий 
техникага «тиши» ўтмаслиги 
табиий. Аммо унга тикув маши-
наси келтириб берганлар даст-
гоҳни «тап» эткизиб ташлаб ке-
тишни масалага ечим, дея ўй-
лашяпти, чоғи...

Пайариқлик Феруза Саи-
дова ҳам ўз ҳамкасби билан 
тортишиб, анча жойга бориб 
қўйган. Жамоадаги маъна-
вий муҳит бузилишига саба-
бчи бўлган ҳар икки ходимни 
эса иш берувчи аёвсиз «жазо-
лаган» – улар ишдан бўшатил-
ган.

– «Турмуш ўртоғим II гуруҳ 
ногирони, ишлай олмайди. 
Икки нафар фарзандимнинг 
ёлғиз боқувчисиман. Айни 
чоғда бекорчи бўлиб қолдим. 
Қадрдон жамоамга қайти-
шимга ёрдам беринг», – дея 
ўз дардини баён этади Феруза 
Саидова.

Ушбу мурожаат юза-
сидан касаба уюшмалари 
меҳнат инспекцияси вакил-
лари Пайариқдаги ихтисос
лаштирилган мактаб маъму-
рияти билан музокара олиб 
бордилар. Масалага инсоний-
лик нуқтаи назари билан ён-
дашган иш берувчи касаба 
уюшмалари таклифини рад эт-
мади.

– Инсон ҳаётида нималар 
бўлмайди, дейсиз. Тўғри мен-
дан ҳам ўтган. Аммо мени 
тўғри тушунган ва муроса йў-
лини кўрсатган касаба уюш-
маларидан бугун миннатдор-
ман, – дейди Феруза Саидова. – 
Кўп йиллар ишлаб, меҳнатим 
сингган қадрдон жамоамга 
қайтдим. 

Кўриб турибмизки, ҳар бир 
мурожаат ортида бир дард, 
бир ташвиш бор. Уларни тўғри 
тушуниб, зарур бўлса, тўғри 
тушунтириб бориш ечимни то-
пишдаги дастлабки қадамдир. 
Айтмоқчи бўлганимиз эса, му-
рожаатчи ҳар эшик остона-
сида мустар бўлмасин. Улар-
нинг муаммосини ҳал этиш 
ҳар биримизнинг юксак фуқа-
ролик бурчимиз эканини асло 
ёддан чиқармайлик.

Нурилла ШАМСИЕВ 
«ISHONCH»

1211 эшитади

Таҳлил

АГРАР СОҲАДАГИ ИСЛОҲОТЛАР 
САМАРАСИ ҚОНИҚАРЛИМИ?

Бундан тўққиз йил муқаддам айни шу кунларда пахтани деб бутун мамлакат оёққа қалқирди. Пахта териш мавсуми халқимизга анча қимматга тушарди. Теришга уқуви бор ҳам, 
йўқ ҳам уч ой вақтини пахтазорда ўтказарди. Бошқа барча ишларга иккинчи даражали сифатида қараларди. Узоқ йиллар давомида йўқотганларимиз ўрнини ҳали тўлдира олганимиз йўқ.

ЁШ БОЛАЛИ 
ХОДИМГА 
ҚЎШИМЧА 

ТАЪТИЛ 
ҚАНДАЙ 

БЕРИЛАДИ?
12 ёшга тўлмаган икки 
ва ундан ортиқ боласи 

(16 ёшга тўлмаган ноги-
рон боласи) бор ота-

онадан бирига (ота-она 
ўрнини босувчи шахсга) 

ҳар йили тўрт кален-
дарь кундан кам бўлма-

ган давомийликда
 ҳақ тўланадиган
 қўшимча таътил

 берилади.
Хўш, бундай қўшимча 

таътил боланинг
 онасига берилмаслиги 

мумкинми?

Меҳнат кодексида 
боланинг отасига ёки 
оилавий вазифаларни 
бажариш билан машғул 
бошқа шахслар (она-
дан ташқари)га меҳнат 
соҳасида қўшимча ка-
фолатлар назарда ту-
тилган ҳолларда, улар 
боланинг онаси ёки 
оилавий вазифаларни 
бажариш билан машғул 
бошқа шахс бу кафо-
латлардан фойдаланма-
ётганини тасдиқловчи 
ҳужжатни (иш жойи-
дан маълумотномани, 
ўлим тўғрисидаги гу-
воҳномани, она ва ои-
лавий вазифаларни ба-
жариш билан машғул 
бошқа шахс муомалага 
лаёқатсиз деб топил-
гани тўғрисидаги қону-
ний кучга кирган ёки 
ота-оналик ҳуқуқидан 
маҳрум қилиш ҳақидаги 
қонуний кучга кирган 
суд қарорини ва ҳока-
золарни) иш берувчига 
иш жойи бўйича тақ-
дим этиши керак (янги 
МК 410-м., 1-қ.).

Агар боланинг онаси 
ишламаса, боланинг 
парвариши ва тарбия
си билан машғул бўлса 
ёхуд ишласа ҳамда кўр-
сатилган кафолатлар-
дан фойдаланса, отага 
ёки оилавий вазифа-
ларни бажариш билан 
машғул бошқа шахс
ларга мазкур кафолат-
лар берилмайди (янги 
МК 410-м., 2-қ.).

Шуни ҳам унутмас-
лик керакки, бундай 
таътилни пулли компен-
сация билан алмашти-
риш мумкин эмас (янги 
МК 401-м., 2-қ.). Бу – 
давлат томонидан кафо-
латланган имтиёз. Иш 
берувчи ҳар қандай ҳо-
латда камида 4 кален-
дарь кундан иборат ҳақ 
тўланадиган қўшимча 
таътилни тақдим этиши 
шарт.

Бундай таътилни ҳар 
йиллик меҳнат таъти-
лига қўшиш ёки иш бе-
рувчи билан келишил-
ган ҳолда белгилана-
диган даврда алоҳида 
(тўлиқ ёки қисмларга 
бўлиб) фойдаланиш 
мумкин, аммо фақат те-
гишли иш йили даво-
мида. Бошқа иш йилига 
ўтказиш мумкин эмас 
(янги МК 225-м., 401-м., 
2-қ.). 

Агар жорий иш йи-
лида бола 12 ёшга тўлса 
(ногирон бола 16 ёшга), 
уни боланинг туғилган 
кунидан олдин расмий-
лаштиришга улгуриш 
лозим.  

Меҳнат кодексининг 
401-моддасига муво-
фиқ, бундай таътил хо-
димнинг розилиги бўл-
ган тақдирда ҳам 4 ка-
лендарь кундан кам 
бўлиши мумкин эмас. 

Агар жамоа шарт-
номасида, корхонанинг 
бошқа маҳаллий ҳуж-
жатларида ёки бево-
сита ходим билан тузил-
ган меҳнат шартнома-
сида назарда тутилган 
бўлса, таътил кунла-
рини узайтириш мум-
кин.

Наргиза
 АСАДОВА,

Ўзбекистон касаба 
уюшмалари 

Федерациясининг 
меҳнат-ҳуқуқ

 инспектори

Бошланғич ташкилотларда

Ҳудудлардаги мурожаатлар мундарижасига назар солсангиз, 
аксар қисми маҳаллий шароитда ҳал бўладиган масала бўлиб 

чиқади. Аммо ана шу арзимаган муаммони республика
 миқёсига олиб чиқишга одамларни нима мажбур қиляпти? 

Нега улар кичик масалалари юзасидан катта-катта 
идораларга нажот истаб, арз йўлламоқда?

ТИНГЛАНГАН 
ДАРДНИНГ 
ДАВОСИ БОР

50-оилавий поликли-
ника патронаж ҳамшираси 
Муниса Нормаматованинг 
икки нафар ногирон фар-
занди бор. Qabul emergency 
department бўлими кичик 
тиббиёт ходимаси Муниса 
Тўраева ёлғиз она. Туман 
марказига узоқ Оқработ қи-
шлоғидан қатнаб ишлайди. 
Унинг ҳамкасби Оромгул 
Рўзиева ҳам бетоб, яна уч 
нафар вояга етмаган фар-
зандни ёлғиз тарбия қил-
моқда.

Бу ходималарнинг бар-
часига оилавий шароити 
ҳисобга олиниб, қўмита то-
монидан моддий кўмак бе-
рилди. 

– Цех қўмиталаридаги 
етакчиларимиз орқали ҳар 
доим эҳтиёжманд ходим-

лар ҳақида маълумот оли-
нади ва улар учун ижти-
моий ҳимоя тадбирлари 
ишлаб чиқилади, – дейди 
Рустам ака. – Масалан, йил 
бошидан буён 242 нафар 
ходимга моддий ёрдам кўр-
сатилди. 

Ходимларнинг 75 на-
фар фарзанди Яккабоғ ту-
манидаги «Сирли коинот» 
оромгоҳида соғломлашти-
рилди. 1 миллион 600 минг 
сўмлик йўлланманинг бор- 
йўғи 200 минг сўми ота-
оналар томонидан тўланди. 
Беш нафар болага оромгоҳ 
йўлланмаси бепул берилди. 
80 нафар эҳтиёжманд ходим 
фарзандига ўқув қуроллари 
тақдим этилди.

32 нафар ходим имтиёзли 
санаторий йўлланмаларига 

сўлим сиҳатгоҳларда сало-
матлигини мустаҳкамлади. 
52 нафар ходимнинг Бухо-
рои Шарифга саёҳати таш-
кил этилди...

Раиснинг қабулидан 
одам қадами узилмайди. 
Кимдир тўй бошлаб қўйга-
нини айтса, бошқа бирови 
малака тоифаси бўйича 
маоши оширилишини ис-
таб, ҳуқуқий маслаҳат ол-
гани келган. Бу ёқда эса 
анъанавий тарзда ўткази-
ладиган тармоқ спорт му-
собақалари эшик қоқяпти...

Раис наздида муаммо-
нинг иккинчи даражалиси, 
ходимлар мурожаатининг 
номуҳими бўлмайди...

Акмал АБДИЕВ 
«ISHONCH»

Ҳуқуқий  маслаҳат

Куз фаслини яхши кўраман. Гарчанд устоз 
шоиримиз машҳур шеърларининг бирида
 «...Бир пари фасл» дея чиройли таърифла-
ган бўлсалар-да, мен негадир кузни ўзи-
мизга ўхшатаман. Ишчан, тинсиз, тўкин.... ва 
бирозгина маъюс...
Кимга қандай кўринишидан қатъи назар, 
олма дарахтлари меваларини пахса девор-
лардан ошириб, йўлларга тўкиб бераётган, 
анҳор сувлари тиниқ тортган, оловранг ха-
зонлари ерда, қуёши кўкда ярқираган, Ўзбе-
кистон икки қуёш орасида яшаётгандай бир 
таассурот уйғотадиган бу фасл менга ёқади. 
Куз аввалида кўнглимга ёруғлик туширади-
ган яна бир манзара бор: бу қадрдон мактаб
ларига йўл олаётган ўғил-қизлар...

Уч ойлик танаффусдан сўнг яна улар билан 
суҳбатларимиз, учрашувларимиз давом этади. 
Болалар даврасида бўлишга ҳамиша ошиқиб 
тураман. Чунки улар билан мулоқотларда 
кўпинча янгиланаётган оламни ҳис этаман, 
дилда «Эртага зўр бўлиб кетамиз», деган бир 
ишонч мустаҳкам тортади.

Бундай туйғуни, 
айниқса, махсус мак-
таблар – Президент 
мактаблари, ижод 
мактаблари, бошқа 
баъзи фанларга их-
тисослашган мактаб 
ўқувчилари билан 
учрашганда кўпроқ 
қалбдан кечиради 
одам. Сўз одами бўл-
ганимиз учун ижод 
мактабларининг тад-
бирларига тез-тез бо-
рамиз. Марғилондаги 
Эркин Воҳидов номи-
даги ижод мактаби 
ўқувчилари билан 
учрашувдан сўнг ан-
чагача бу масканда 
кўрганларим таассу-
ротлари билан қуво-
ниб юрдим, эшитса-
эшитмаса учраганга:

– Биз уларнинг 
ёшида озодлик нима, 
қуллик нима, бу ту-
шунчалар инсон-
ларнинг, халқнинг 
тақдирида қандай 
аҳамиятга эга, мут-
лақо билмасдик. Бу-
лар мустақиллик бо-
лалари-да, Абдулла 
Қодирий ҳазратлари асарларидан парчани 
саҳналаштириб, ҳар айтган гапини бор эни-
бўйи билан англаб, жонлантириб беришяпти. 
Чўлпон ҳазратларининг «Гўзал Туркистон, 
санга на бўлди?» шеърини ашула қилиб, жўр 
бўлиб куйлаганларида ботиний дунём ағдар- 
тўнтар бўлиб кетди, – тарзидаги гапларни 
гапириб юрдим.

Жиззахдаги Ҳамид Олимжон ва Зулфияхо-
ним, Андижондаги Муҳаммад Юсуф номидаги 
ижод мактаблари ўқувчилари билан учрашув-
ларда ҳам ўғил-қизларимиз тафаккурига биз 
орзу қилган дунёлар кириб келаётганига гувоҳ 
бўлиб, қувондик. Фарзандларимиз эришаётган 
муваффақиятлар фақат улар таълим олаётган 
маскан ёки ўз қишлоқлари, шаҳарларидагина 
эмас, бутун мамлакатимизда, ҳатто, юртимиз 
сарҳадларидан чиқиб, хорижий давлатларда 
ҳам бўй кўрсатмоқда. Ўғил-қизларимиз турли 
фан олимпиадаларида ғолиб бўлишмоқда. Би-
тирувчилар бир вақтнинг ўзида бир неча олий 
ўқув юртларида ўқиш имкониятларини қўлга 
киритмоқдалар. Бир таълим масканининг ўзи-
дан бир йилдаги битирувчиларнинг ярмидан 
кўпроғи талаба бўлиш бахтига муяссар бўлиш-
моқдаки, буларнинг ҳаммаси таълимдаги ис-
лоҳотлар ўқувчиларнинг билим олиш даража-
сини яхши тарафга ўзгартираётганидан дарак 
беради.

 Мавзумиз оддий мактаблар нуқтасига етиб 
келганида, албатта, мамлакатимиз таълим ти-
зимида юз бераётган ўзгаришлар бу маскан-
ларни ҳам четлаб ўтаётгани йўқ. Кейинги пайт
ларда қишлоқ мактабларининг жуда кўпчили-
гида янгиланишлар амалга оширилмоқда. Қай 
биридир давлат дастурига тушган, яна бири 
ҳашар ёрдамида янгиланган, бошқаси ҳомий-
лик мадади билан бекаму кўст таъмирланган.

Одам ўзи яшаётган ҳаётнинг бир қисмига 
айланади. Покиза хоналар, ярқираб турган 
поллар, чиройли ишланган парталар... Булар 
болаларни мактабга боғлайди. Болалар бу чи-
ройли буюмлар воситасида мактабига меҳр 
қўяди. Бу катта аҳамиятга эга ҳодиса. Бола-
нинг қалби бу янгиликларни ўзига бўлган ҳур-
матдай, қадрдай қабул қилади ва шунга яраша 
одатдагидан яхшироқ бўлишга ҳаракат қилади.

Ўқитувчи ва ўқувчиларнинг (Кўп такрор-
ланган бўлса-да, яна айтгим келяпти) мажбу-
рий меҳнатдан озод қилинганини асримизнинг 
инқилоби сифатида баҳолаган бўлардим. Чун-
ки бу меҳнат, исталмаган, зўрлик билан мак-

таб ҳаётига киритилган меҳнат муаллиму са-
боқдошларнинг юрагини зада қилиб қўяётган 
эди. Бездираётган эди мактаб деган муқаддас 
маскандан.

Албатта, ўзларининг тиришқоқлиги, ота-
оналари, устозларининг саъй-ҳаракатлари 
билан оддий мактабларнинг ҳам шарафини 
баланд кўтариб юрган ўқувчилар бор. Лекин 
таълим жараёни, бу жараёнда ўқитувчи ва 
ўқувчининг ўрни, ҳаракати борасида, бундай 
бошдан дўппини олиб ўйлаб кўрса бўладиган 

масалалар ҳам йўқ 
эмас.

Ўрни келганда, 
бундан тўрт-беш ой 
олдин нуфузли газе-
таларимиздан бири-
да эълон қилинган 
мақоладаги баъзи 
фактларга эътибо-
рингизни қаратмоқ-
чиман. «...Ўтган 2023 
йил давомида респуб
лика бўйича ўқувчи 
болалар томонидан 
1502 та жиноят со-
дир этилган бўлиб, 
бу 2022 йилдагига 
нисбатан 288 та кўп». 
«...2023 йилнинг ўзи-
да салкам уч минг 
нафар ўсмир қонунни 
бузган...». «...Вояга 
етмаганлар ўртасида 
оғир тан жароҳати 
етказиш жинояти 160 
тага ошган...».

Э, бу ўтган, аввал-
ги йиллар гапи экан-
ку, эски гапларни 
ковлаб нима қиласиз, 
деган эътирозга шо-
шилманг. Яна ўша 
мақоладан бир-ик-
ки рақам келтира-

ман-да, эътирозингизга жавоб бераман.
«...Ўтган йили ўқувчилар орасида 45 та но-

мусга тегиш жинояти содир этилган», «...ўқув-
чилар орасида гиёҳвандлик билан боғлиқ жино-
ятлар 15 тага кўпайган, яъни 10 тадан 25 тага 
ошган».

Буларни эски фактлар десак, «Замон», 
«Бир кун» каби ахборот улашувчи дастурлар-
дан ўқувчи жинояти мавзуси бутунлай йўқо-
либ кетмаяпти-ку. Ҳафтада бир марта бўлса 
ҳам ўсмирлар, мактаблар билан боғлиқ безо
риликлар, нохушликлар ҳақида гап бўлади. 
Эҳтимол, миллий гвардия мактабга жалб этил-
гач, бу рақамларнинг сони анча камайгандир. 
Лекин болаларни синфларга қамаб ўтириш, 
яъни мактаб тилида айтсак, яхши давоматга 
эришиш бу муаммони ҳал қилдик, дегани эмас. 
Ўзгариш тафаккурдан бошланиши керак. Ўқув-
чи дарсга ўзи интилиб, ўқиш ўзи учун зарури-
ят эканини англаб келиши ва шундай руҳда 
таълим-тарбия олиши керак. Болалар мактаб-
га устозга меҳр туйғуси билан, дарсликларга 
ишонч, ҳурмат ҳиссиётлари билан, умуман,  
мактабга муҳаббат ришталари билан боғлани-
ши лозим.

Мен бир зиёли сифатида бугун мактаблари-
мизда, ўқиш, ўқитиш жараёнида амалга оши-
рилаётган ўзгаришлар яхши ниятда қилинаёт-
ганига ишонаман. Таълимдаги Финляндия усу-
ли деймизми, Япония усули деймизми ё бошқа 
янгиликларга бош-қош бўлаётганларнинг, так
рор айтаман, нияти яхши. Улар тезроқ, имкон 
қадар тезроқ болаларимиз ақлий, жисмоний 
ривожланишга эришсин, имкон қадар тезроқ 
интеллектуал салоҳияти юзага чиқсин, ота-
оналар билан мактаб чамбарчас боғлиқ бўлсин 
каби орзулар орқасидан қувиб юришибди, ор-
зулари ўлмасин, албатта.

Фақат мактаб ўқитувчилари, ўқувчилар би-
лан гаплашганимда бу жараёнда баъзи эъти-
бор бериш керак бўлган жиҳатлар борлигига 
амин бўлдим.

Дейлик, дарсликлар масаласида. Мен 
ўзим суҳбатлашган она тили ва адабиёт 
фани муаллимларининг гапларини айнан 
келтираман (Бошқа фан ўқитувчилари 
мени унча яхши танимагани учунми са-
волларимга жавоб беришдан ўзларини 
олиб қочишди):

– Дарсликлар жуда тез янгиланяпти. 
Аксарият дарсликларни фан билимдонлари 
эмас, тузувчилар тақдим этишяпти. Шу 

боис бизни қаноатлантирмайдиган жиҳат-
лари ҳам бор. 

Чунончи:
– Адабиёт дарсликларига жуда кўп хори-

жий муаллифларнинг асарлари киритилган. 
Жаҳон адабиётини ўрганганимиз яхши, лекин 
аввал ўзимизнинг ҳеч кимдан кам бўлмаган 
адабиётимизни ўрганишимиз керак эмасми?.. 
Болалар ўз руҳиятига яқин воқеаларни яхши 
қабул қилишади. 

(Шу ўринда саволимга жавоб бераётган 
устознинг фикрини тасдиқлайдиган бир далил 
келтирсам... Турли танловларда ҳакам сифа-
тида иштирок этамиз. Тадбирда ўқувчилар ин-
глиз тилида шеър ўқишади. Ҳатто, ўз шеърла-
рини ўзлари таржима қилишади. Лекин ўз ада-
биётимизнинг машҳур заҳматкашлари нима-
лар ёзгани, ёзаётганини билишмайди. Ҳатто, 
улар орасида шоир билан ёзувчини фарқлай 
олмайдиганлари ҳам бор).

– Баъзи синфларда, масалан, 10-синфда 
дарслар янги режа бўйича ўқитилиши керак. 
Лекин дарсликларнинг ўзи тайёр эмас, ҳали 
тайёрланиш жараёнида. Дарсликсиз дарс 
ўтиш сув олиб келишга кўзасиз боришдай гап.

– Баъзи дарсликлар (Масалан, 6-синф она 
тили дарслигида) изчиллик йўқ. Ўқувчи фо-
нетикани ўрганиб бўлгачгина морфологияга 
ўтиши лозим. Аммо биз дарслик бўйича бу-
гун фонетикага оид машғулот ўтсак, эртага 
морфологияга ўтиб кетяпмиз... Бунинг усти-
га, таҳлил учун берилаётган машқлар матни 
анча мураккаб. Ҳатто, ҳали олтинчи синф бо-
ласи ўқимаган, энди ўқийдиган фанлар юзаси-
дан ҳам машқ матнлари берилган. Бу ҳолат 
дарсни чуқур ўзлаштирмасликка, номига дарс 
ўтишга олиб келади.

– Юқори синф дарсликлари меъёридан кат-
та, болалар иложи борича, китоб кўтармас-
ликка ҳаракат қилишади. Бу ҳолат дарсда 
ноқулайлик туғдиради.

Энди дарс ўтиш услублари, баҳолаш 
системаси ҳақида устозлар билдирган фи-
крларга эътибор қаратамиз:

– Кундалик.ком тизими (электрон усул)
нинг қулай жиҳатлари ҳам бор. Лекин ноқу-
лайликлари кўпроқ. Ўқувчининг ота-онаси ҳар 
куни сайтга кириши керак. Лекин аксарият 
ота-оналар бир-икки ҳафтадаям кирмайди. 
Баъзиларида бундай сайтни юклаб олиш им-
конини берадиган телефоннинг ўзи йўқ. Баъзи 
жойларда чироқ кўп ўчади, интернет мунта-
зам ишламайди. Айрим ота-оналарнинг эса 
(кун бўйи далада ишлайди, тўртта боласи 
бор, кечқурун ош-овқат, кир-чир дегандай) 
умуман, имкони бўлмай-
ди. Натижада муаллим 
қизил чизиқдан яшил 
чизиққа (ўқитувчининг 
меҳнати ана шу рангда 
намоён бўлади) ўтиб 
олиш учун ўзи ота-она 
бўлиб сайтга киради, 
кўриб турганингиздай 
сохтагарчилик юз бера-
ди.

– Ўқувчининг баҳоси 
кундаликка қўйилгани 
яхши эди, кўзи билан 
кўриб турганига нима 
етсин!.. Электрон ва-
зифа бериш, электрон 
текшириш... эҳтимол, 
бу янгиликлар кат-
та-катта шаҳарларда 
яхши самара бераётган-
дир, аммо қишлоқ мактабларида ўқувчилар-
нинг аксарияти бу тизимни ўзидан ташқа-
ридаги ҳодиса сифатида қабул қилишмоқда. 
Мослашиши жуда қийин кечмоқда. 

Баҳолаш балл системасида олиб борилади, 
лекин битирувчиларнинг аттестатига баҳо 
қўйганимизда яна «аъло», «яхши» тарзида 
ёзяпмиз. Болалар:

– Модомики, охирида аввалгидек баҳоланар 
эканмиз, нима учун билимимиз йил давомида 
балл системасида баҳоланади? – деб савол бе-
ришади.

– Синфларда ўқувчилар сони жуда кўп. 
35-40 нафар ўқувчига ҳозирги тақдим эти-
лаётган дарс услубида, мураккаб дастурлар, 
материалларни сингдириш қийин. Бир синф
да 20 та ўқувчи бўлсагина бу ишни уддаласа 
бўлар, эҳтимол...

– Ҳали ҳам ўқитувчиларни дарсдан ташқа-
ри ишларга жалб қилиш бор, масалан, турли 
йиғинларда зални тўлдириб ўтиришга.

– Келган комиссия ҳануз қоғоз текширади. 
Ҳолбуки, ўқитувчининг биттагина дарсини 
текширса, кераклича маълумотга эга бўлиши 
мумкин...

Мен ўқитувчилар билан суҳбатлаш-
ганимдаги барча фикрларни бермадим. 
Кимлардир ёзганларимга кўзи тушса:

– Ахир, биз технология асрида яшаяп-
миз. Нима учун орқага қайтишимиз керак? – 
дейиши мумкин. Эсингиздами, хорижликлар-
нинг лицей, коллежларини ҳам шундайича 
олган эдик, муҳташам бинолар қурдик, қан-
ча маблағ кетди... Алалоқибат нима бўлди? 
Ўзимизнинг техникумларга қайтдик. Чунки 
коллежлар биз кутган самарани бермади. Бу-
гунги таълим жараёнида ҳам йиллар давоми-
да синовдан ўтган баъзи жараёнларга, баъзи 
усулларга қайтиш керакка ўхшайди. Ахир, ав-
вал кўприкни қуриб бўлганимиздан сўнг:

– Нариги қирғоққа ўт, – демаймизми? Ҳали 
битмаган кўприкдан 
ўт, деб мажбурла-
сак, ўтувчиларни 
қийнаб қўймаймиз-
ми...

Дарвоқе, ўқув-
чилар ҳақида... 
Мен улар билан 
суҳбатда:

– Бугун пора, та-
ниш-билиш, деган 
гап йўқ. Яхши ўқи-
ганлар, албатта, 
олий ўқув юртига 
киради, астойдил 
ҳаракат қилсала-
ринг, барча янгилик
ларни ўзлаштириб 
оласизлар. Мана, фа-
лончилар беш-олти-
та олий ўқув юрти-

га кирди, – дея ўқишга иштиёқини оширишга 
ҳаракат қилдим.

Улар:
– Э , опа, улар саккизинчи синфдан бошлаб 

мактабга чала келишган. Асосан ота-онаси-
нинг пули билан репетиторга қатнаган, – деб 
ўнлаб мисолларни қалаштириб ташлашди. 
– Кирганлар фалончи, писмадончининг қизи, 
ўғли...

Мен уларга:
– Таълим кредити бор, яхши ўқисаларинг, 

кейин давлат грантига эга бўласизлар, – дея 
ўзим роса ишонган ҳақиқатларга ишонтир-
гим келди.

– Мен бир йил ҳам контрактда ўқий ол-
майман, шароитим кўтармайди... Яхшиси, 
Россияга кетиб ишлайман...

Албатта, беш-олти суҳбатдошимнинг гапи 
билан олий таълимдаги яхшиликлар устига 
чизиқ тортмоқчи эмасман. Лекин айтилган-
ларнинг ҳаммасини сафсата, демоқдан ҳам 

йироқман. Устозларнинг ҳам, шогирдларнинг 
ҳам фикрларида ўйлаб кўрса бўладиган жиҳат-
лар бордек туюлди менга.

Қоғозга тушираётган мана шу мавзу бўйича 
ёзганларимни ниҳоялай бошлаганимда суҳбат-
лашган муаллимлардан бири қўнғироқ қилиб 
қолди:

– Опа, дарсликлар борасидаги фикримга 
битта қўшимча қилмоқчиман...

– Айтинг, – дедим.
– 5-синф адабиёт дарслигининг муаллифи 

(ёки муаллифларидан бири) катта адабиёт-
шунос олим Қозоқбой Йўлдошев экан. Аъзам 
Ўктам каби забардаст шоирларнинг асарла-
ри киритилибди. Ҳали қўлимизга тегмади-ю, 
агар шундай бўлса, кейинги дарсликлар ҳам 
шу кишига ўхшаган миллат жонкуярлари та-
рафидан ёзилса, бу борада муаммо бўлмайди...

Мен бу муаллимга тўла қўшиламан. Мил-
лат болаларига нима керак? Керагини қай 
йўсинда амалга оширамиз? Бу саволларга Қо-
зоқбой домлага ўхшаган миллат жонкуярлари 
энг тўғри жавобни беради. Таълимда янгила-
нишлар бўлиши керак, лекин бу соҳа мутлақо 
тажриба майдонига айланмаслиги зарур. 

Жамиятни салоҳиятли шахслар бошқаради, 
бошқалар эргашади. Лекин эргашувчиларнинг 
ҳам фикрлаш даражаси «Ҳа, шундай», «Хўп 
бўлади» деб бош силкишдан баланд бўлиши 
шарт. Шу маънода шахсан мени оддий мактаб
ларларда ўқиётган битта синфдаги беш-олти бо-
ланинг «яхши», «аъло»га ўқигани, қолганининг 
«қаноатланарли» билан қаноатланиб яшаётгани 
қаноатлантирмайди. Қолгани ўртамиёна бўлса, 
жамиятнинг даражаси ҳам ўртамиёна бўлади. 
Жиноятлар ҳам, йўлдан адашиш, алданишлар 
ҳам, Россия ёки чет элга бориб ишлаш орзуси 
ҳам ўша ўртамиёна фикрлаш даражасида қолиб 
кетаётганлар кўплиги учун. Модомики, Учин-
чи Ренессанс орзуси билан яшаётган эканмиз, 
шу орзу учун маблағ тикаётган эканмиз, бу ба-
ланд орзу ўртамиёналик билан амалга ошмайди. 
Бунинг учун тузувчи бўладиган китобимизга 
мўмайгина пул олиш ёки кўзга кўриниб, муко-
фотга сазовор бўлиш каби истаклардан юқори-
роқ истак билан яшашимиз керак бўлади. Бу 
истакнинг ботини ҳам, зоҳири ҳам миллат бола-
ларини жондай севиш, уларнинг камоли учун 
тирноғингдан сочинггача фидойи бўлишдир. 
Сиёсатимиз, қонунларимиз имкон яратиб бериб 
турган замонда бу амалга ошмайдиган иш эмас. 

Мен шундай ўйлаяпман, сизнинг ҳам бу бо-
радаги фикрларингизни билгим келяпти...

Бугуннинг гапи

МИЛЛАТ БОЛАЛАРИГА 
НИМА КЕРАК?

Мен бир зиёли сифатида бугун 
мактабларимизда, ўқиш, ўқи-
тиш жараёнида амалга ошири-
лаётган ўзгаришлар яхши ни-
ятда қилинаётганига ишона-
ман. Таълимдаги Финляндия 
усули деймизми, Япония усули 
деймизми ё бошқа янгили-
кларга бош-қош бўлаётганлар-
нинг, такрор айтаман, нияти 
яхши. Улар тезроқ, имкон қа-
дар тезроқ болаларимиз
ақлий, жисмоний ривожла-
нишга эришсин, имкон қадар 
тезроқ интеллектуал салоҳи-
яти юзага чиқсин, ота-оналар 
билан мактаб чамбарчас боғ-
лиқ бўлсин каби орзулар орқа-
сидан қувиб юришибди, орзу-
лари ўлмасин, албатта.
Фақат мактаб ўқитувчилари, 
ўқувчилар билан гаплашга-
нимда бу жараёнда баъзи 
эътибор бериш керак 
бўлган жиҳатлар борлигига 
амин бўлдим.

Мавзумиз оддий мактаблар 
нуқтасига етиб келганида, ал-
батта, мамлакатимиз таълим 
тизимида юз бераётган ўзга-
ришлар бу масканларни ҳам 
четлаб ўтаётгани йўқ. Кейин 
ги пайтларда қишлоқ мактаб
ларининг жуда кўпчилигида 
янгиланишлар амалга оширил-
моқда. Қай биридир давлат дас
турига тушган, яна бири ҳашар 
ёрдамида янгиланган, бошқаси 
ҳомийлик мадади билан бекаму 
кўст таъмирланган.

Қутлибека 
РАҲИМБОЕВА,

Ўзбекистонда хизмат 
кўрсатган маданият

 ходими

33

«ТоShkenT Univermagi»
АКЦИЯДОРЛИК КОМПАНИЯСИ 

БОШҚАРУВИ ВА КАСАБА УЮШМА 
ҚЎМИТАСИ ЖАМОАСИ

Табрик

Ватанимизнинг равнақи йўлида 
садоқат билан хизмат қилаётган азиз 

юртдошларимизни истиқлолнинг 
33 йиллиги билан муборакбод этади! 

Барчага қалб хотиржамлиги,
 сиҳат-саломатлик, оилавий тинчлик-

омонлик тилайди. 

Matbuot va axborot 

bilan ro‘yxatga olingan.

Bahosi kelishilgan narxda

Manzilimiz:
100165, Toshkent shahri,
Buxoro ko‘chasi, 24-uy.

E-mail: ishonch1991@yandex.uz

Gazeta haftaning seshanba,
payshanba va shanba

kunlari chiqadi.
Gazeta «Ishonch»ning 
kompyuter markazida 
terildi va sahifalandi.

«Ishonch» va
«Ishonch-Доверие» 

gazetalari
tahrir hay’ati:

Qudratilla RAFIQOV
(tahrir hay’ati raisi),

Ulug‘bek JALMENOV,
Anvar ABDUMUXTOROV, 

Sayfullo AHMEDOV,
Akmal SAIDOV,

Ravshan BEDILOV,
Qutlimurot SOBIROV, 

Suhrob RAFIQOV,
Shoqosim SHOISLOMOV, 
Hamidulla PIRIMQULOV, 

Nodira G‘OYIBNAZAROVA,
Anvar QULMURODOV

(Bosh muharrirning
birinchi o‘rinbosari),

Mehriddin SHUKUROV 
(Mas’ul kotib – «Ishonch»), 

Valentina MARSENYAK
(Mas’ul kotib – «Ishonch-Доверие»)

Bosishga topshirish vaqti – 22:10
Topshirildi – 22:30

«Ishonch»dan olingan 
ma’lumotlarda manba
 sifatida gazeta  nomi

 ko‘rsatilishi shart.
Mualliflar fikri tahririyat 

nuqtai nazaridan
farqlanishi mumkin.

Bosh muharrir
Husan ERMATOV

Bo‘limlar:
Kasaba uyushmalari hayoti –

(71) 256-64-69
Huquq va xalqaro hayot –

(71) 256-52-89
Milliy-ma’naviy

qadriyatlar va sport –
(71) 256-82-79

Xatlar va muxbirlar
bilan ishlash –
(71) 256-85-43

Marketing va obuna –
(71) 256-87-73

Nashr ko‘rsatkichi: 133

Gazeta ofset usulida,
A-2 formatida bosildi.
Hajmi 2 bosma taboq.

Buyurtmа G-911

Hududlardagi
muxbirlar:

Qoraqalpog‘iston
 Respublikasi – 

(+998-99) 889-98-20
Andijon viloyati – 

(+998-99) 889-90-23
Buxoro viloyati – 

(+998-99) 889-90-31
Navoiy viloyati –

(+998-90) 500-05-12
Jizzax viloyati –

(+998-99) 889-90-34
Namangan viloyati – 
(+998-99) 889-98-02
Samarqand viloyati –
(+998-99) 889-90-26
Sirdaryo viloyati –

(+998-99) 889-98-55
Surxondaryo viloyati –

(+998-90) 379-19-70
Toshkent viloyati –

(+998-99) 600-40-44
Farg‘ona viloyati –

(+998-99) 889-90-24
Xorazm viloyati –

(+998-99) 889-98-01
Qashqadaryo viloyati –

(+998-99) 889-90-27

Navbatchi muharrir:
A. Haydarov
Musahhihlar:

D. Xudoyberganova,
D. Ravshanova

Sahifalovchi:
H. Abdujalilov

Umumiy adadi 
35 027та
Shundan: 

7 145 nusxasi
 «Sharq» nashriyot-matbaa 
aksiyadorlik kompaniyasi 

bosmaxonasi –
Toshkent shahri,

Buyuk Turon ko‘chasi,
 41-uyda;

19 083 nusxasi
 «Erudit» MChJ 
bosmaxonasi – 

Samarqand shahri,
 Spitamen ko‘chasi,

 270-uyda;
8 799 nusxasi 
«Poligraf-Press»

MChJ bosmaxonasi –
Marg‘ilon shahri,

Turkiston ko‘chasi, 
236-«b» uyda
chop etildi. 

Агросаноат мажмуи 
ходимлари 

касаба уюшмаси 
Республика кенгаши 

жамоаси 
барча 

юртдошларимизни
 ва соҳа ходимларини 

мустақиллигимизнинг 

33 йиллиги
билан чин 

қалбдан қутлаб, 
уларга тинчлик-

омонлик,
 бахту саодат, 
хонадонларига
 файзу барака

 тилайди!

Ҳамиша юртимиз 
тинч, осмонимиз 

мусаффо, халқимиз 
омон бўлсин!

Соғлиқни сақлаш 
ходимлари

 касаба уюшмаси 
Республика кенгаши 

жамоаси 
юртдошларимизни, шу жумладан, соҳа ходимларини

 Ватанимизнинг қутлуғ байрами – 
Мустақиллик куни билан муборакбод этади!

Шижоати баланд халқимизга тинчлик-омонлик, 
сиҳат-саломатлик, хушкайфият, 

оилавий тотувлик ҳамиша ёр бўлсин!

Ахборот технологиялари ва 
оммавий коммуникация 

ходимлари касаба 
уюшмаси Республика

 кенгаши жамоаси
халқимизни 

Мустақиллигимизнинг
 33 йиллик 

байрами билан 
табриклайди. 

Юртимиз янада равнақ топсин, 
гуллаб-яшнасин. 

Хонадонларимиздан
 файзу барака, тинчлик-
хотиржамлик аримасин.

Истиқлолимиз абадий бўлсин!

«Саёҳат сари»
 унитар корхонаси жамоаси

барча 
юртдошларимизни 
истиқлолимизнинг 

33 йиллик тантанаси 
билан чин қалбдан 
муборакбод этади.

Табрик

Табрик

Табрик

Мамлакатимизнинг жаҳон
 ҳамжамияти саҳнасидаги

 обрў-эътибори янада юксалаверсин. 
Осмонимиз мусаффо бўлсин, 

байроғимиз ҳамиша 
ҳилпираб турсин!

Табрик


